
రా జ యో గ సా ర ము








నీకు లభ్యంబయ్యె నెఱిఁగన్న తల్లి

ఇరువుగ మఱియు నింకెన్ని చెప్పినను

నిరుపమానందమౌ నిశ్చల మొకటి

పరగ నీనిశ్చయభావంబుచేత

నరయక పరమాత్మ నంచు భావించు

భానుప్రకాశ మంబరమెల్ల నిండి

పూనియుండియును సద్భూరికాంతియొగి

స్ఫుటముగఁ గనరాక భూవృక్షశైల

ఘటపటాద్యాకారఘనమౌ వెలుంగు

సరణిఁ బరాత్ముఁ డాసనముననుండి

కరణాదులందుం బ్రకాశించుచుండు

సంతతం బీరహస్యము భావమందుఁ

జింతింపుచుండు సుస్థిరముగ జనని 

ఇలభానుఁ డస్తాద్రి కేఁగినవేళ

కళలచే వెల్గుఁ దక్కక జాలమెల్ల

అమర నాతనియందు ననువొందుమాడ్కి

నమనస్కమున నడఁగా విశ్వమెల్ల

గనుక యీయమనస్క ఘనతరాభ్యాస

మున నీవు పరిపూర్ణముగ నిండియుండు

మానసమున వేంకమాంబికరచిత

మైననట్టి రాజయోగామృతసార

